
〈之招。又其次也。楊泰之羅江縣丞鄧性善。犍為縣尉程遇孫。知丹棱縣宋之源。龍游縣令文俱。眉州司户參軍家子欽。金州都統司計議官劉端友。〉

〈緫領所措置糴買劉翊之。興道縣丞劉靖之。監成都府粮料院楊汝明。成都府觀察推官張方。普州州縣教授家大酉。昭化縣主簿楊脩年。簡州州〉

〈縣教授梁梓。隆州司理參軍詹乆中。漢州州學教授晁子儀。知綿竹縣錢元儒眉州司法參軍龐坤載。名山縣尉張權。監德縣商稅鄧諫從。新知懷〉

〈安軍𡊮桂。新知隆州楊鼎年。知萬州改差制置司參議官李莊。知梁山軍改差知雅州程公說。前功州州學教授避偽去官。又其决也。以上立節之〉

〈士共三十人。文俱以上五人。係乞致仕。張權以上十四人。係見任去官。𡊮桂以上二人。係不赴任。李莊以上二人。係不候替人。程公說係不到部。死〉

〈節者一人。權大安軍揚震仲。始終不奉行偽命者一人。成都帥臣楊端明也。其餘拒僞歸朝。如劉侍郎甲李校書臺稱疾不視事。如李侍郎寅仲等〉

〈尚多有之。時曦晛以季允持異諭偽帥禄杞。令殺之。會其已去乃得免。〉登進蜀士〈成都府志朝廷登進蜀士諭〉

〈蜀編云。自為一隅。緩急易成間阻。祖宗守蜀者。必朝廷心腹之臣。而登于朝者。則亦多西蜀之士。然蜀士之論。謂逆曦之變。雖無叛兵。而有叛將。雖〉

〈無叛民。而有叛吏。此必有其故也。蜀之貢士。不赴禮部。不對廷策。皆可得官。蜀之文臣調官不到部。改官不班引。守臣到罷不奏事。甚而使節亦多〉

〈就除。有終身足迹不至國門。蜀之武臣。居行伍則振㧞之權在主帥。為將佐則陞差之權在主帥。甚而就偏禆為管軍。而保舉之恩亦在主帥。其心〉

〈第知有主帥而已。古所謂示恩意重臨遣使臣下自結主知。以尊君親上為心者。恐不如是恝然也。平時既視為一隅。使之自為一隅調度自賦歛。〉

〈自供億。自取士。自命官。朝廷若不相關。一旦有變。則何憚而不閉關而自為一家耶。故當時監司郡守量力不及。脫身而歸命君父者多東南之士。〉

〈薛九齡以叙州小壘。能奮然倡義撃賊者。皆曾被臨遣故也。蜀士如陳咸削髮不屈。劉楊李諸人之去官。范劉費諸人之謀舉義。皆朝廷擢用之顯〉

〈顯者也。三屯將帥非曦部曲。則曦姻黨類不勞頥指。獨彭輅以其姻黨而能脫身歸朝。此無它。蓋輅甞在環衛故也。豈非平素君臣之情親故緩急〉

〈能盡君臣之義乎。明效亦可畧見矣。〉朝廷之士〈莊子外篇刻意語大功。立大名。禮君臣。正上下。為治而已矣。此朝〉


〈廷之士。尊主强國之人。致功并兼者之所好也羙也。〉諸侯之士〈書林事類王制制農田百畒百畒之分。上農夫食九〉

